Cymun Bendigaid ar Gan

Y Sul Cyn y Grawys
Cwincwagesima

11 Chwefror 2024 am 9.15am

Cadeirlan Saint Deiniol’s

Deiniol Sant Cathedral

ym Mangor  in Bangor




Croeso i
Gadeirlan
Deiniol Sant

ym Mangor.

Rydych chi’n sefyll rwan
lle safodd Deiniol bron i
fileniwm a hanner yn ol.

Yma, yny flwyddyn
525, bu iddo gynnull o’
gwmpas gymuned lawn
ftydd, gobaith a chariad,
gan godi o’i chwmpas
ffens gyll—y bangor
gwreiddiol—iddi’n gysgod
ac yn noddfa.

Ein gweddi yw y cewch
chwithau, hefyd, eich
cofleidio yma gan yr un
ftydd, gobaith a chariad
a gyhoeddir gennym
heddiw ac sy’n ein
cyfareddu o hyd.

Yn Cymun
hwn...

Yn y Cymun hwn byddwn yn cwrdd &
Christ mewn bara a gwin, ei Gorff a'i
Waed ef gyda ni.

Wrth inni ymgynnull, byddwn
1 yn paratoi ein hunain i gwrdd &
Christ trwy gyffesu ein pechodau
-y ffyrdd yr ydym wedi galaru Duw
yn ein bywydau — ac yn derbyn
gollyngdod, sef sicrwydd o faddeuant
Duw.

Yna rydyn ni'n gwrando ar
2 ddarlleniadau o'r Beibl, gan

ganfod yno arweiniad, her,
cysur a newydd da gan Dduw.
Ymatebwn trwy gyhoeddi ein ffydd
yn y Drindod Sanctaidd a chynnig i
Dduw ein gweddi dros bawb mewn
angen.

Yn galon i'n haddoliad heddiw,
8 byddwn yn cymryd bara a gwin,

byddwn yn gofyn am fendith
gweddnewidiol Duw arnynt, yn torri’r

bara, ac — fel aelodau o Gorff toredig,
trwsiedig Crist — byddwn yn Cymuno.

Daw ein haddoliad i ben wrth
inni dderbyn bendith Duw, yn
gynhaliaeth inni wrth ymadael.

Waeth pa mor bell yn él'y
gwnaethoch hynny ddiwethaf, mae
croeso i chi Gymuno yma heddiw. Os
hoffech chi Gymuno am vy tro cyntaf,
neu gael eich Bedyddio, siaradwch ag
aelod o dim yr Gadeirlan.

Ceir ffydd, gobaith a chariad yma i
bawb.



Addoli gyda ni heddiw

Mae'r llyfryn hwn yn cynnwys popeth
a ddywedir ac a genir yn ystod ein
haddoliad heddiw. Fe'ch gwahoddir

i fynd &'r llyfryn adref gyda chi, i
fyfyrio yn eich amser eich hun ar y
geiriau sanctaidd sydd ynddo. Fodd
bynnag, nid darllen neu arsylwi

ydi addoli — ond gweithgaredd, a
ninnau’n cymryd rhan, ochr yn ochr
a'r rhai sy’n cynnull gyda ni ac, y tu
hwnt i hynny, ochr yn ochr & llu’r nef
i gyd. Dyrchefwch, felly, eich llygaid;
sylwch ar liw, golau, sain, symudiad

a harddwch; codwch eich llais;
cyfranogwch yn yr hyn a fydd yn eich
gweddnewid, o roi iddo'r cyfle.

Yn ystod ein haddoliad, rydyn ni'n
dweud ac yn canu gyda'n gilydd y
testun mewn teip trwm. Darperir
cyfieithiadau o ieithoedd tramor.
Mae croeso ichi wneud arwydd o'r
Groes pan fydd y geiriau wedi'u
marcio ag *%. Cynigir cyfarwyddiadau
eraill (rhuddellau) mewn teip coch;
os ydych chi’'n ei chael hi'n fwy
cyfforddus, eisteddwch yn hytrach na
sefyll neu benlinio.

Hygyrchedd

Mae dolen glyw ar waith — gosodwch
gymhorthion clyw i'r lleoliad T.

Mae copiau print bras o'r llyfryn hwn
ar gael gan y stiwardiaid.

Os oes angen waffer heb glwten
arnoch (yn cydymffurfio &'r gofyniad
canonaidd am 20 rhan o glwten fesul
miliwn), rhowch wybod i stiward.

Mae tai bach ym mhen dwyreiniol y
Gadeirlan, trwy'r drws i'r chwith o'
sgrin y Cwir.

Os bydd angen i ni adael y Gadeirlan
mewn argyfwng, arhoswch ar eich
heistedd a dilynwch gyfarwyddiadau'r
stiwardiaid.

Plant a theuluoedd ifanc

Ceir gweithgareddau a chrefftau yn
ystod y Cymun Bendigaid ar Géan
bob dydd Sul yng Nghapel Mair, ar
gyfer unrhyw blant hyd at 11 oed.
Mae'r crefftau a'r gweithgareddau
yn amrywiol, gydag o leiaf un yn
ymwneud & thema'r Cymun ei hun.
Caiff y gofod hwn yn cael ei staffio
gan oedolion cyfrifol, a bydd plant
dros 5 oed yn gallu mynd a dod. Bydd
plant yn parhau i fod yn gyfrifoldeb
eu rhieni neu eu gwarcheidwaid bob
amser. Yn y lle cyntaf, dylai plant
sy'n 4 oed ac iau fod yng nghwmni
rhiant neu warcheidwad oni bai bod
trefniant ymlaen llaw gyda'r rhai ar
ddyletswydd wedi'i wneud.

O’r Ddarllenfa a Buchedd Bangor

Pob wythnos, anfonir ebost O'r
Ddarllenfa at danysgrifwyr gyda
hysbysiadau ynghyd & delweddau
wythnosol o fywyd y Gadeirlan a'r
Ardal Weinidogaeth. Os nad ydych
chi eisoes yn danysgrifiwr, dilynwch
y cod QR, neu ewch i cadeirlan.
eglwysyngnghymru.org.uk/
Darllenfa/

Buchedd Bangor yw ein cylchgrawn
rheolaidd, sy’n cynnig cymysgedd

o ddefnydd ysbrydol a gwybodaeth
ymarferol am ein bywyd ar y

cyd. Mynnwch gopi heddiw, neu
ddilynwch y cod QR i ddarllen arlein.

Buchedd
Bangor

O’r Ddarllenfa
From the Lectern




Trefn y gwasanaeth

Wedi’r hysbysiadau, codwn ar ein traed ar ganiad y gloch

Emyn

aleliwia! Haleliwia!
Seinier mawl i'r uchel Dduw;

ef yw Brenin y brenhinoedd,
Arglwydd yr arglwyddi yw:
pwysa eangderau'r cread
byth ar ei ewyllys gref;
ein gorffwysfa yw ei gariad:
Haleliwia! Molwn ef.

Haleliwia! Haleliwia!

Gwylio mae bob peth a wnaed;
cerdd mewn nerth drwy’r uchelderau
a’r cymylau’n llwch ei draed:




ynddo mae preswylfa'r oesau;
dechrau, diwedd popeth yw;
newydd beunydd yw ei ddoniau:
Haleliwia! Molwn Dduw.

Haleliwia! Haleliwia!
Yn ei Fab daeth atom ni;
cyfuwch &'i orseddfainc ddisglair
yw y Groes ar Galfari:
ef yw sicrwydd ei arfaethau,
ef mewn pryd a’u dwg i ben;
tragwyddoldeb sydd yn olau:
Haleliwia byth! Amen.
Geiriau
Elfed (Howell Elvet Lewis, 1860-1953)

Cerddoriaeth | “Hyfrydol”
Rowland Huw Pritchard (1811-1887)

Parhawn ar ein traed tan ddiwedd y Weddi Gasgl
Cyfarchiad

% Yn enw'r Tad, a'r Mab, a'r Ysbryd Glan.
Amen.

Gras a thangnefedd a fo gyda chwi.
A'th gadw di yng nghariad Crist.

“Byddwch gryf a dewr eich calon, yr holl rai sy’n disgwyl wrth
Duw.”

Cyftes

Gan gynnull i ddathlu’r Cymun Bendigaid er gogoniant i Dduw,
ymbaratown gan gyffesu ein pechodau,

ni sy’n methu & gweld arllwysiad calon Duw
mewn cread, cymuned a chymydog;

ni sy’n methu & dilyn Crist yn ein calonnau
mewn gweddi, defosiwn a chariad allblyg.

ni, er ymhell, y dygir ein calonnau i goflaid Duw
drwy air, sagrafen a gras.




Dad nefol,

yr ydym wedi pechu ar feddwl, gair a gweithred,
a heb wneud yr hyn a ddylem.

Mae’n wir ddrwg gennym,

ac yr ydym o ddifrif yn edifarhau.

Er mwyn dy Fab lesu Grist a fu farw drosom,
maddeua inni’r cwbl a aeth heibio

ac arwain ni yn ei ffordd ef

i gerdded fel plant y goleuni.

Amen.

Yr hollalluog Dduw a drugarhao wrthych,
% maddau ichwi a'ch rhyddhau o bechod,
a'ch cadw yn y bywyd tragwyddol.
Amen.

Parhawn ar ein traed
Kyrie eleison

Kyrie eleison. Christe eleison. Kyrie eleison.

Cyfieithiad
Arglwydd trugarha. Crist trugarha. Arglwydd
trugarha.

Cerddoriaeth
Cymun Sant Dogfan, Brian Evans

Parhawn ar ein traed

Gweddi Gasgl

Gweddiwn.

Dduw, a'n dysgaist mai diwerth yw ein holl weithredoedd
heb gariad: anfon dy Ysbryd Glan, a thywallt yn ein

calonnau ddawn odidocaf cariad, sy'n wir rwymyn
tangnefedd a phob rhinwedd dda, y cyfrifir pwy bynnag sy'n
byw hebddo yn farw ger dy fron di; caniata hyn er mwyn dy
unig Fab lesu Grist.
Amen.

Eisteddwn




Gair

Salmyddiaeth

Y Dewch, ymwrolwch yn eich rhan,
gwna’ch calon eiddil wan yn gref.

R: Dewch, ymwrolwch yn eich rhan,
gwna’ch calon eiddil wan yn gref.

Mor helaeth yw dy ddaioni sydd ynghadw gennyt i'r rhai sy’n dy
ofni, ac wedi ei amlygu i'r rhai sy’n cysgodi ynot, a hynny yng
ngwydd pawb!

Fe’'u cuddi dan orchudd dy bresenoldeb rhag y rhai sy'n
cynllwyn; fe'u cedwi dan dy gysgod rhag ymryson tafodau.

R: Dewch, ymwrolwch yn eich rhan,
gwna’ch calon eiddil wan yn gref.

Bendigedig yw'r Sanctaidd Un a ddangosodd ei ffyddlondeb
rhyfeddol ataf yn nydd cyfyngder.

Yn fy nychryn fe ddywedais, “Torrwyd fi allan o'th olwg.” Ond
clywaist lef fy ngweddi pan waeddais arnat am gymorth.

R: Dewch, ymwrolwch yn eich rhan,
gwna’ch calon eiddil wan yn gref.

Carwch Duw, yr holl ffyddloniaid. Y mae Duw yn cadw'r rhai
ffyddlon, ond yn talu'n llawn i'r rhai balch.

Byddwch gryf a dewr eich calon, yr holl rai sy’n disgwyl wrth
Duw.

R: Dewch, ymwrolwch yn eich rhan,
gwna’ch calon eiddil wan yn gref.
Salm 31:19-24

Cerddoriaeth
Sam Jones




Darlleniad

Darlleniad o Lyfr Genesis.

n y dyddiau hynny: Llefarodd Duw wrth Noa a'i feibion,
a dweud, “Dyma fi'n sefydlu fy nghyfamod & chwi ac &'ch

had ar eich 6l, ac & phob creadur byw gyda chwi, yn adar
ac anifeiliaid, a’r holl fwystfilod gwyllt sydd gyda chwi, y cwbl a
ddaeth allan o'r arch. Sefydlaf fy nghyfamod & chwi, rhag torri
ymaith eto bob cnawd trwy ddyfroedd dilyw, na bod dilyw arall
i ddifa’r ddaear.” A dywedodd Duw, “Dyma a osodaf yn arwydd
o'r cyfamod yr wyf yn ei wneud & chwi ac & phopeth byw gyda
chwi tros oesoedd di-rif: gosodaf fy mwa yn y cwmwl, a bydd
yn arwydd cyfamod rhyngof a’r ddaear. Pan godaf gwmwl ar
y ddaear bydd bwa yn ymddangos yn y cwmwl, a chofiaf fy
nghyfamod rhyngof a chwi a phob creadur byw o bob math, ac
ni ddaw'’r dyfroedd eto yn ddilyw i ddifa pob cnawd. Pan fydd y
bwa yn y cwmwl, byddaf yn edrych arno ac yn cofio’r cyfamod
tragwyddol rhwng Duw a phob creadur byw o bob math ar y
ddaear.” Dywedodd Duw wrth Noa, “Dyma arwydd y cyfamod
yr wyf wedi ei sefydlu rhyngof a phob cnawd ar y ddaear.”

Clywch air bywyd i'n byd.
Diolch a fo i Dduw.

Genesis 9:8-17

Codwn ar ein traed, gan droi i wynebu Llyfr yr Efengylau yng Nghorff yr Eglwys

Efengyl

Y Haleliwia. Haleliwia. Haleliwia. Rz Haleliwia. Haleliwia.
Haleliwia. ¥ Gosodaf fy mwa yn y cwmwil, a bydd yn

arwydd cyfamod rhyngof a'r ddaear. R Haleliwia. Haleliwia.
Haleliwia. ¥ lesu, Fab Dafydd, trugarha wrthyf. Rz Haleliwia.
Haleliwia. Haleliwia.




Gras a thangnefedd a fo gyda chwi.
A'th gadw di yng nghariad Crist.

Gwrandewch yr Efengyl Sanctaidd yn ol % Sant Luc.
Gogoniant i ti, O Grist.

ryd hynny: Cymerodd lesu y Deuddeg gydag ef a dweud
Bwrthynt, “Dyma ni'n mynd i fyny i Gaersalem, a chyflawnir

ar Fab y Dyn bob peth sydd wedi ei ysgrifennu trwy'r
proffwydi; oherwydd caiff ei drosglwyddo i'r Cenhedloedd, &’
watwar a’i gam-drin, a phoeri arno; ac wedi ei fflangellu lladdant
ef, a'r trydydd dydd fe atgyfoda.” Nid oeddent hwy yn deall dim
o hyn; yr oedd y peth hwn wedi ei guddio rhagddynt, a’i eiriau
y tu hwnt i'w hamgyffred. Wrth iddo neséau at Jericho, yr oedd
dyn dall yn eistedd ar fin y ffordd yn cardota. Pan glywodd y
dyrfa yn dod gofynnodd beth oedd hynny, a mynegwyd iddo
fod lesu o Nasareth yn mynd heibio. Bloeddiodd yntau, “lesu,
Fab Dafydd, trugarha wrthyf.” Yr oedd y rhai ar y blaen yn
ei geryddu ac yn dweud wrtho am dewi; ond yr oedd ef yn
gweiddi’n uwch fyth, “Fab Dafydd, trugarha wrthyf.” Safodd
lesu, a gorchymyn dod ag ef ato. Wedi i’r dyn nesau gofynnodd
lesu iddo, “Beth yr wyt ti am i mi ei wneud iti?” Meddai ef,
“Syr, mae arnaf eisiau cael fy ngolwg yn 61.” Dywedodd lesu
wrtho, “Derbyn dy olwg yn 6l; dy ffydd sydd wedi dy iachau di.”
Cafodd ei olwg yn &l ar unwaith, a dechreuodd ei ganlyn ef gan
ogoneddu Duw. Ac o weld hyn rhoddodd yr holl bobl foliant i
Dduw.

Dyma Efengyl ein Gwaredwr.
Moliant i ti, O Grist.

Luc 18:31-43

Eisteddwn ar gychwyn y bregeth

Pregeth
Paratoi ar gyfer y Grawys: Sut i gyffesu

Yr Is-Ddeon

Ar derfyn y bregeth, codwn ar ein traed




Credo

Ar y cyd, gadewch inni gadarnhau ein ffydd.

Yr wyf yn credu ac yn ymddiried yn Nuw Dad,
a greodd bopeth sydd.

Yr wyf yn credu ac yn ymddiried yn ei Fab lesu Grist,
a brynodd ddynolryw.

Yr wyf yn credu ac yn ymddiried yn ei Ysbryd Glan,
sy’'n rhoi bywyd i bobl Dduw.

Yr wyf yn credu ac yn ymddiried yn un Duw,
% Dad, Mab ac Ysbryd Glan.
Amen.

Ymbiliau

Gyda'n holl galon a’'n holl feddwl gweddiwn ar Dduw.

Eisteddwn neu benliniwn

Gweddiwn ar Dduw, hollalluog a hollgyfoethog, dros fywyd a
chenhadaeth yr Eglwys; dros Andrew, ein Hesgob ac Archesgob
Cymru; dros David, Darpar Esgob Enlli; a throsom ni ein hunain
ar drothwy tymor sanctaidd y Grawys.

Y O Dduw, yn dy drugaredd,
R; Gwrando ein gweddi.

Gweddiwn ar Dduw, hollalluog a hollgyfoethog, am fendith ar
ein haelwydydd a’n cymunedau; dros Fanc Bwyd y Gadeirlan a
thros bawb sy’n rhoi o’'u dawn a’u hadnodd i'w weinidogaeth.

YV O Dduw, yn dy drugaredd,
R’ Gwrando ein gweddi.




Gweddiwn ar Dduw, hollalluog a hollgyfoethog, dros gyfiawnder
a hedd ar ddaear lawr; dros arweinwyr y cenhedloedd; a thros
bobl ddioddefus Wecrain, Gaza ac Israel.

¥ O Dduw, yn dy drugaredd,
R’ Gwrando ein gweddi.

Gweddiwn ar Dduw, hollalluog a hollgyfoethog, dros bawb sydd
mewn angen, poen neu gyfyngder. O'n cymuned ni, gweddiwn
yn arbennig dros [...] .

¥ O Dduw, yn dy drugaredd,
R’ Gwrando ein gweddi.

Gweddiwn ar Dduw, hollalluog a hollgyfoethog dros bawb
a fu farw; gan weddio o’'n cymuned ni dros [...] a fu farw'n
ddiweddar; a thros [...] y cedwir eu gwyl goffa’r dyddiau hyn.

Y Gorffwys tragwyddol dyro iddynt, O Dduw.
R A llewyrched goleuni gwastadol arnynt.
Y % Gorffwysed hwy mewn tangnefedd.

R: A chyfodi mewn gogoniant.

Gan osod wrth Fwrdd yr Allor ein hymbiliau trosom ein hunain
a phawb yr ydym wedi eu cymeradwyo i ofal Duw, ac yng
nghwmni Mair Mam Duw, Deiniol, Cyngar, Cyril, Methodius, a
holl Saint Enlli, a hwythau'n gyfeillion i Grist, cyd-weddiwn:

Y Dad trugarog,

R Derbyn y gweddiau hyn

er mwyn dy Fab, ein Gwaredwr lesu Grist.
Amen.

Codwn ar ein traed, a gwneir Casgliad yn ystod yr emyn

Cymun

Emyn

tyred i'n gwaredu, lesu da,
Ofel cynt y daethost ar dy newydd wedd,
a’r drysau 'nghau, at rai dan ofnus bla,
a’u cadarnhau a nerthol air dy hedd:

llefara dy dangnefedd yma nawr
a dangos inni greithiau d’aberth mawr.

Yn d’aberth di mae’n gobaith ni o hyd,

ni ddaw o’r ddaear ond llonyddwch brau;
o hen gaethiwed barn rhyfeloedd byd
hiraethwn am y cymod sy’n rhyddhau:
tydi, Gyfryngwr byw rhwng Duw a dyn,
rho yn ein calon ras i fyw'n gytin.

Cyd-fyw’n gytan fel brodyr fyddo'n rhan,
a’th gariad yn ein cynnal drwy ein hoes;
na foed i'r arfog cry’ orthrymu’r gwan,
ac na bo grym i ni ond grym y groes:

rhag gwae y dilyw tan, O trugarha
a thyred i'n gwaredu, lesu da.
Geiriau
John Roberts (1910-1984)

Cerddoriaeth | “Bro Aber”
John Haydn Phillips (1917-1985)

Parhawn ar ein traed tan y rhannwn y Tangnefedd

Offrwm

Deuwn i'r fangre hon &'r bara sy’'n gynhaliaeth.
Fe ddaw inni’n fara'r bywyd.

Deuwn i'r fangre hon &'r gwin sy’n mwyneiddio.
Fe ddaw inni'n waed einioes y byd.

Gweddi Ewcharistaidd

Gras a thangnefedd a fo gyda chwi.
A'th gadw di yng nghariad Crist.

Dyrchefwch eich calonnau.
Yr ydym yn eu dyrchafu at yr Arglwydd.

Diolchwn i'r Arglwydd ein Duw.
lawn yw rhoi ein diolch a’n clod.

lawn yn wir, ein dyletswydd a'n llawenydd bob amser ac ym
mhob lle, yw diolch i ti, Dad Sanctaidd, hollalluog a bythfywiol
Dduw, trwy lesu Grist ein Harglwydd.

Gan mai ef yw ein harchoffeiriad mawr, a'n rhyddhaodd o'n
pechodau ac a’n gwnaeth yn offeiriadaeth frenhinol yn dy
wasanaethu di, ein Duw a’'n Tad.

Felly, gyda llu’r angylion a holl gwmpeini’r nef, cyhoeddwn
ogoniant dy enw ac ymuno a hwy yn eu hemyn diderfyn o fawl:

Sanctaidd, sanctaidd, sanctaidd Arglwydd, Duw gallu a nef, nef
a daear sy’n llawn o'th ogoniant. Hosanna yn y goruchaf.

% Bendigedig yw'r hwn sy’'n dyfod yn Enw’r Arglwydd. Hosanna
yn y goruchaf.

Cerddoriaeth
Cymun Sant Dogfan, Brian Evans

Parhawn ar ein traed

13



Pob moliant a diolch i ti, y gwir ar bywiol Dduw, Créwr pob
peth, Rhoddwr bywyd. Lluniaist ni ar dy ddelw dy hun, ond

yr ydym ni wedi difwyno’r ddelw honno a syrthio’n brin o'th
ogoniant. Rhoddwn ddiolch i ti am anfon dy Fab i rannu ein
bywyd ni; fe'i hildiaist i farwolaeth fel y cai’r byd ei achub, a'i
atgyfodi oddi wrth y meirw fel y bo i ni fyw ynddo ef, ac yntau
ynom ninnau.

Sancteiddia &'th Ysbryd y bara hwn a’r gwin hwn, dy roddion
inni, fel y bont i ni yn gorff a gwaed ein Hiachawdwr, lesu Grist.

Y nos y bradychwyd ef, cymerodd fara ac, wedi rhoi diolch,

fe'i torrodd a'i roi i'w ddisgyblion, gan ddweud, Cymerwch,
bwytewch; hwn yw fy nghorff a roddir drosoch: gwnewch hyn er
cof amdanaf. &

Yr un modd ar 6l swper cymerodd y cwpan, ac, wedi rhoi
diolch, fe'i rhoddodd iddynt, gan ddweud, Yfwch o hwn bawb,
oherwydd hwn yw fy ngwaed o'r cyfamod newydd a dywelltir
drosoch a thros lawer er maddeuant pechodau: gwnewch hyn
bob tro yr yfwch ef er cof amdanaf. &

Cyhoeddwn ddirgeledd y ffydd.

Bu farw Crist.
Atgyfododd Crist.
Daw Crist mewn gogoniant.

Fel y gorchmynnodd ef inni, O Dad, yr ydym yn cofio lesu
Grist, dy Fab. Gan gyhoeddi ei farwolaeth fuddugoliaethus, a
chan ymlawenhau yn ei atgyfodiad, a disgwyl iddo ddod mewn
gogoniant, deuwn &'r bara hwn a’r cwpan hwn i ti. Derbyn ein
haberth o ddiolch a moliant.

Adfer ac adfywia dy holl bobl, adnewydda ni a phawb y
gweddiwn trostynt &’th ras a'th % fendith nefol a derbyn ni yn
y diwedd gyda’th holl saint i’r llawenydd diderfyn hwnnw a
addawyd inni gan dy Fab, ein Harglwydd lesu Grist.

Trwyddo ef, gydag ef, ynddo ef, yn undod yr Ysbryd Glan,
eiddot ti, Dad hollalluog, yw pob anrhydedd a gogoniant, yn oes
oesoedd.

* Amen.

Parhawn ar ein traed

Gweddi’r Arglwydd
Fel y dysgodd ein Hiachawdwr ni, gweddiwn yn hyderus:

in Tad, yr hwn wyt yn y nefoedd, sancteiddier
Edy enw, deled dy deyrnas, gwneler dy ewyllys;

megis yn y nef, felly ar y ddaear hefyd. Dyro i ni
heddiw ein bara beunyddiol a maddau i ni ein dyledion,
fel y maddeuwn ninnau i'n dyledwyr. Ac nac arwain ni i
brofedigaeth; eithr gwared ni rhag drwg. Canys eiddot ti
yw'r deyrnas, a'r gallu, a’r gogoniant, yn oes oesoedd.
Amen.

Tangnefedd

Bydd dy iachad yn ffynnu'n ein calonnau;
dy gyfiawnder yn mynd o'n blaenau &’th gorff torredig
yn gyflawn mewn tangnefedd.

Tangnefedd y Bythol Dduw a fo gyda chwi bob amser.
A'th gadw di yng nghariad Crist.
Rhannwn arwydd o Dangnefedd.

Rhannwn arwydd o Dangnefedd; yna penliniwn neu eisteddwn

Torri

Oen Duw, sy’n dwyn ymaith bechodau’r byd: trugarha wrthym.
Oen Duw, sy’n dwyn ymaith bechodau’r byd: trugarha wrthym.
Oen Duw, sy'n dwyn ymaith bechodau’r byd: dyro inni dy
dangnefedd.

Cerddoriaeth
Cymun Sant Dogfan, Brian Evans

Cymuno

¥ lesu yw Oen Duw sy’n dwyn ymaith bechodau’r byd.
Gwyn eu byd y rhai a elwir i'w swper.

Waredwr, nid wyf yn deilwng i"th dderbyn,

ond dywed y gair a chaf fy iachau.

Deuwn i Gymuno, gan ddilyn cyfarwyddyd y Stiwardiaid, o’r Afrlladen Sagrafennol
ac, os y dymunwn, o’r Gwerthfawr Waed

Motét

Cenwch lafar gan i'r Arglwydd Duw, wledydd byd. Dewch dan
lawen floeddio, plygwch lin o'i flaen ef dan ganu. Ef, chwy
wyddoch, ef sydd yn Dduw; nid ni greodd ni’n hunain, ond ef
a'n gwnaeth ni; ei bobl ef ym ni a phreiddiau ei borfa. O dewch
i mewn i'w byrth gyda diolch, i gyntedd ei dy & mawl: rowch
ddiolch iddo ef, bendithiwch Dduw. Canys da yw'r 16r; ei ras
sydd o dragwyddoldeb, ac fe saif gwirionedd gwyfol trwy yr
oesau. Boed gogoniant i'n Harglwydd, ac i'w Fab, ac i'r Ysbryd
Glan; fel yr oedd yn y dechreuad, y mae ac y bydd hyd byth, i
barhau mwy. Amen.

Geiriau

Salm 100

Efelychiad

Gwilym Henry Jones
Cerddoriaeth

Dilys Elwyn-Edwards (1918-2012)

Ar 6li bawb Gymuno, safwn i ganu’r emyn

Emyn

yfamod hedd, cyfamod cadarn Duw,
ni syfl o'i le, nid ie a nage yw;
cyfamod gwir, ni chyfnewidir chwaith;
er maint eu pla, daw tyrfa i ben eu taith.




Cyfamod rhad, o drefniad Un yn Dri,
hen air y llw a droes yn elw i ni;

mae’n ddigon cry’ i'n codi i fyny’n fyw,
ei rym o hyd yw holl gadernid Duw.

Cyfamod cry’, pwy ato ddyry ddim?
Nid byd na bedd all dorri’i ryfedd rym;
diysgog yw hen arfaeth Duw o hyd,
nid siglo mae fel gweinion bethau’r byd.
Geiriau
Edward Jones (1761-1836)
Cerddoriaeth | “Ellers”

Edward John Hopkins (1818-1901)
Parhawn ar ein traed

Ymadael

Gras a thangnefedd a fo gyda chwi.
A'th gadw di yng nghariad Crist.

n nyddiau eich trallod, yn nyddiau eich llawenydd, ac
ar ddydd y farn, arbeded Dduw chi; a bendith Duw

hollalluog, y Tad, % y Mab, a'r Ysbryd Glan, a fo yn eich
plith ac a drigo gyda chwi yn wastad.
Amen.

Awn ymaith mewn tangnefedd.
Yn Enw Crist. Amen.

Parhawn ar ein traed hyd nes i’r gweinidogion ymadael; yna eisteddwn neu ymadael

Offrymddarn ar yr organ
Rhagarweiniad a Ffiwg yn G fwyaf, BWV 557, Johann Sebastian Bach (1685-1750)

Hysbys

111111

Messiah

Ar drothwy tymor dwys y Grawys,
ymunwch & ni am 6.00pm nos Sul
yma am berfformiad defosiynol o
Rannau Il a lll o'r Messiah gan George
Frideric Handel.

Mae Rhan Il o'r Messiah yn adrodd hanes
Dioddefaint a marwolaeth Crist, ei Atgyfodiad a'i
Ddyrchafael, a lledaeniad cyntaf yr Efengyl, gan
arwain at gyhoeddiad gogoneddus o ogoniant
Duw yng nghorws yr Haleliwia. Mae Rhan

III'n archwiliad cyfrin mewn cén o'r addewid o
dragwyddoldeb: “Mi wn fod fy Mhrynwr byw,”
medd y soprano ar ei gychwyn; “Teilwng yw'r
QOen” yw canmoliaeth y Corws ar ei ddiwedd.

Bydd y gerddoriaeth yn cael ei chanu gan
Gor y Gadeirlan, gyda’r unawdwyr ar gyfer
yr aridu hardd wed ei dwyn o'i rengoedd; a
bydd y perfformiad yn cael ei arwain gan ein
Cyfarwyddwr Cerdd, Joe Cooper.

Mae tocynnau wrth y drws yn £12 (£8
consesiynau; £5 myfyrwyr).

Dydd Mercher y Lludw

Ar Ddydd Mercher y Lludw offrymir
y Cymun Bendigaid ar Gan ag
Arddodiad Lludw yn ddwyieithog

yn y Gadeirlan am 12.30pm a hefyd
am 6.00pm. Rhowch flaenoriaeth
i'ch presenoldeb yn un o'r dathliadau
hyn yn eich dyddiadur, fel y gall eich
hymrwymiad i'r Garawys ddechrau’n
fyfyriol, yn benydiol, yn sagrafenaidd
ac yn brydferth.

Astudiaeth nos Fercher y Grawys
“Cofia dy gyfamod byth”

Dirnad hynt y berthynas
Gristnogol-Iddewig

Mae'r berthynas rhwng Cristnogaeth

ac lddewiaeth yn ddwys, yn goeth ac
yn gymbhleth. Bydd ein hastudiaeth

nos Fercher y Grawys yn amlygu
sut y gall Cristnogion, yn arbennig,
adnabod ac amgyffred y berthynas
honno.

Mae'r Grawys yn amser teimladwy
i fyfyrio ar y berthynas rhwng
Cristnogaeth ac Iddewiaeth, gan
fod yr Wythnos Fawr yn aml wedi
bod yn foment o elyniaeth tuag at
Iddewiaeth.

Bydd ein hastudiaeth nos Fercher

y Grawys yn archwilio sut y

gall Cristnogion ddyfnhau ein
dealltwriaeth o Iddewiaeth, addysgu
ein hunain am wrth-lddewiaeth
Gristnogol, a chamu i ddyfodol
ffrwythlon o gydweithio rhyng-ffydd.

Cynhelir y sesiynau ar 21 Chwefror, 6
Mawrth a 20 Mawrth am 6.00pm ar
Zoom, a byddant yn para awr.
Manylion Zoom

Cyfarfod 854 3228 9617
Céd 297609

Nosweithiau Mercher eraill yn
ystod y Grawys

Bydd ein cyfres o bregethau Grawys,
sy’'n canolbwyntio ar Gredo Nicea,

yn cael ei harchwilio mewn sesiwn
ar-lein arbennig ar Zoom am 6.00pm
ar 28 Chwefror. Rydym wrth ein bodd
mai’r Dr Robin Ward, Prifathro Ty San
Steffan, Rhydychen, fydd yn arwain y
sesiwn hon. Bydd y nos Fercher arall
yn ystod Grawys, 13 Mawrth, yn cael
ei chysegru i'n Cymun ar Gan misol
newydd dros y Meirw, a gynhelir

yn y Gangell am 5.30pm, a lle bydd
gosodiad Fauré o'r Requiem yn cael
ei ganu.

Datganiadau Cerdd Dydd Iau

Cynhelir ein Datganiadau Cerdd
Dydd lau — cerddoriaeth amhrisiadwy
a mynediad am ddim — bob dydd

lau am 1.15pm. Rhoddir datganiad

yr wythnos hon gan yr amryddawn
Samuel Hutchinson-Rogers, o'r tim
cartref, ar y piano.



Yr wythnos

Heno | Tonight
6.00pm Messiah, George Frideric
Handel

Rhan Il alll | Part Il &Il
Cér y Gadeirlan | The Cathedral Chair,
Ensemble 525, Joe Cooper

Dydd Llun | Monday

12.30pm Cymun | Eucharist

5.30pm Gosber ar Gan | Choral
Evensong

Dydd Mawrth | Tuesday | Cyngar
9.30am Camau Bach

12.30pm Cymun | Eucharist

5.30pm Gosber ar Gan | Choral
Evensong

'I Chwefror | Dydd Mercher
y Lludw

14 February | Ash Wednesday

12.30pm Cymun Bendigaid ar Gan

ag Arddodiad Lludw | Choral Holy

Eucharist with the Imposition of
Ashes

6.00pm Cymun Bendigaid ar Gan
ag Arddodiad Lludw | Choral Holy
Eucharist with the Imposition of
Ashes

Dydd Iau | Thursday |

Cyril & Methodius

12.30pm Cymun | Eucharist
1.15pm Datganiad | Recital
2.00pm | Eglwys y Groes Cymun |
Eucharist

5.30pm Gosber ar Gan a Bendithiad y
Sagrafen Fendigaid | Choral Evensong
with Benediction of the Blessed
Sacrament

Dydd Gwener | Friday
12.30pm Cymun | Eucharist

Dydd Sadwrn | Saturday
12.30pm Cymun | Eucharist

'I Chwefror | Sul Cyntaf y
Grawys

18 February | The First Sunday

of Lent

8.15am Holy Eucharist
9.15am Cymun Bendigaid ar Gan

Yr Is-Ddeon yn pregethu pregeth
ragarweiniol ein cyfres bregethu
newydd, “Mab y Duw byw"”
Offeren Fer yn y Modd Phrygiaidd,
Wood; Gwynnach na'’r eira, Evans;
Ymdeithgan o “Richard Ill”, Walton

11.00am Choral Holy Eucharist

The Sub-Dean preaching an
introductory sermon to our new
sermon series, “Son of the living God”
Communion Service in D, Leighton;
View me, Lord, Lloyd; Prelude in E
minor, Bruhns

3.30pm Gosber ar Gan | Choral
Evensong

Ymatebion | Responses, Byrd;
Gwasanaeth Hwyrol yn B leiaf |
Evening Service in B minor, Noble;
Thou knowest, Lord, Purcell; Adagio
yn | in E, Bridge

Ein gwecidi

¥n glaf Cynthia Farrar; Frans
Veerman; Goran Sluiter; Caitriona
Carroll; Sacha Cook; Simon Smith;
Andy; Claire; Rosie; Caren Lewis; Joy
Levine, offeiriad; John Watkin Jones;
Bill Lovelock

A fu farw’n diweddar John Hughes;
Jayne Johnson; Gareth Lloyd Jones,
offeiriad; Alexander; Margaret
Tromans

Gwyl goffa Margaret Taylor (11);
Lucy Taylor (11); Beryl Williams (13);
Claire Jamset (13)



Diogelu

Mae diogelu plant ac oedolion sydd mewn perygl yn
hanfodol, ac rydym wedi ymrwymo i feithrin amgylchedd
lle mae pawb yn gallu addoli a chymryd rhan ym mywyd
Cadeirlan Deiniol Sant yn ddiogel. Os oes gennych
unrhyw bryderon, codwch nhw ar unwaith gydag aelod
o dim y Gadeirlan.

Cynaliadwyedd a chaniatad

Rydym yn defnyddio papur sydd wedi ei ailgylchu 100%
a'i gynhyrchu & charbon deuocsid isel.

Caiff cynifer o'n gwasanaethau'n eu ffrydio arlein, ac
mae'r recordiad ar gael wedi hynny ar sianel YouTube

y Gadeirlan. Efallai y bydd ffotograffydd swyddogol ar
ddyletswydd. Mae eich presenoldeb yn gyfystyr ach
caniatad i gael eich cynnwys mewn unrhyw ffilmio, tynnu
lluniau, recordio sain neu ddarlledu. Os nad ydych am i
ffotograff ohonoch chi neu blentyn yn eich gofal gael ei
ddefnyddio gan y Gadeirlan, siaradwch ag aelod o dim

y Gadeirlan.

Cydnabyddiaethau

Atgynhyrchir deunydd yn y drefn hon o wasanaeth o
dan CLL 280874. Mae'r gwasanaeth hwn yn cynnwys
rhannau o'r Drefn ar gyfer y Cymun Bendigaid 2004
hawlfraint © Gwasg yr Eglwys yng Nghymru 2004 Mae'r
llithoedd a’r salmyddiaeth Gymraeg yn seiliedig ar The
New Revised Standard Version of the Bible ac Y Beibl
Cymraeg Newydd: Argraffiad Diwygiedig. Daw cytgan

y salmyddiaeth Gymraeg o Nicander, Y Psallwyr (1850)
a’r salmyddiaeth Saesneg o The Saint Helena Breviary
(2019).

Darlun clawr

Ary clawr ceir llun o enfys o wlan wedi ei weu gan Ruth
Melton o Abertawe yn ystod y pandemig Cofid, ac sydd
bellach yn rhan o gasgliad gwerin Amgueddfa Cymru.

C efnog'laeth

Caiff y fangre sanctaidd hon llawn
ffydd, gobaith a chariad, a phopeth
sy’n digwydd yma, ei chynnal gan
eich haelioni chi.

| roi rhodd ar-lein ar eich ffén
heddiw, sganiwch y cod
QR isod.

Defnyddiwch ein peiriant rhoi
digyswllt yng nghefn Corff yr
Eglwys i dapio cerdyn neu ffén.

Trwy roi rhodd, byddwch yn ein
helpu i barhau &’'n gwaith hanfodol.

Eglwys Gadeiriol ac Archesgobol
Deiniol Sant ym Mangor

The Cathedral & Metropolitical Church
of Saint Deiniol in Bangor

Esgob ac Archesgob Cymru
Bishop & Archbishop of Wales
Y Parchedicaf | The Most Revd Andrew John

Is-Ddeon | Sub-Dean

Canon Sién B. E. Rhys Evans
sionrhysevans@eglwysyngnghymru.org.uk
Canon dros Fywyd Cynulleidfaol

Canon for Congregational Life

Canon Tracy Jones
tracyjones@eglwysyngnghymru.org.uk
Caplan Prifysgol a Chymuned

University & Community Chaplain

Y Parchg | The Revd Neville Naidoo
nevillenaidoo@eglwysyngnghymru.org.uk
Is-Ganon | Minor Canon

Y Parchg | The Revd Josie Godfrey
josiegodfrey@eglwysyngnghymru.org.uk
Cyfarwyddwr Cerdd | Director of Music
Joe Cooper
joecooper@eglwysyngnghymru.org.uk
Organydd | Organist

Martin Brown
martinbrown@eglwysyngnghymru.org.uk
Ail-gantor | Succentor

Sam Jones
samjones@eglwysyngnghymru.org.uk
Cydlynydd Gweinidogaeth Deulu

Family Ministry Coordinator

Yasmin de Rosa
yasminderosa@eglwysyngnghymru.org.uk
Clochydd | Sacrist

Aine Guy
aineguy@eglwysyngnghymru.org.uk
Trysorydd | Treasurer

Kelly Edwards
kellyedwards@eglwysyngnghymru.org.uk

Canon Secundus a Darpar Esgob Enlli

Canon Secundus & Bishop Designate of Bardsey
Canon David Thomas Morris
davidmorris@eglwysyngnghymru.org.uk

Canon Emeritws | Canon Emeritus

Canon Angela Williams

Aelodau o Goleg Offeiriadol y Gadeirlan
Members of the Cathedral’s College of Priests
Y Parchg Ddr | The Revd Dr John Prysor-Jones,
y Tra Pharchg Athro | the Very Revd Prof.
Gordon McPhate, y Parchg | the Revd Peter
Kaye

Darllenydd | Reader

Elma Taylor

Caplaniaid Anna | Anna Chaplains

Jane Coutts, Anne Eyre, EIma Taylor

Pensaer y Gadeirlan | Cathedral Architect
Simon Malam

Rhif elusen | Charity number 1158340



